
Kailan kailangang magpagamot sa maaaring trangkaso,  
kasama rito ang trangkasong H1N1 (swine flue) 

 

Ano ang trangkaso? 
Ang trangkaso (kilala rin sa pangalang flu) ay isang sakit sa paghinga na dulot ng mikrobyo sa trangkaso na 
maaaring madaling lumaganap mula tao at sa tao. Ang pangkaraniwang trangkaso at ang trangkasong H1N1 ay 
parehong galing sa mikrobyo. Ang trangkaso ay dumarating bigla at maaring magdulot ng mahinay o malalang 
sakit. Kadalasang mga sintomas ay lagnat at ubo o pananakit ng lalamunan, at maaaring may kasamang sakit ng ulo, 
matinding pagod, sipon, o pananakit ng kalamnan. Pagkaduwal, pagsusuka, at pagdudumi ay mga iba pang sintomas 
at ang mga ito ay karaniwang nangyayari sa mga bata kaysa sa mga matatanda. 
 

Ang lahat ba na nagkakasakit ng trangkaso ay kailangan magpatingin sa isang tagapamahala ng kalusugan? 
Gamitin ang iyong kapasyahan na katulad din ng iyong gagawin sa kapanahunan ng pangkaraniwang trangkaso. 
Huwag humingi ng pangangalaga sa kalusugan kung wala kang sakit o kung mayroon ka mang mahinay na sintomas 
na sa kadalasa’y hindi ka manghihingi ng pangangalaga sa kalusugan. Karamihan sa mga bata at matanda na 
mayroong trangkaso ay karaniwang nasa magandang kalusugan at gagaling kahit hindi sila pupunta sa isang 
tagapamahala ng kalusugan. Mayroong ilang tao na maaaring tumawag sa kanilang tagapangalaga ng kalusugan 
upang humingi ng payo tungkol sa pamamaraan ng pagkalinga sa mayroon trangkaso sa bahay. (Maaari ka ring 
makakuha ng impormasyon sa pagkalinga sa bahay sa www.kingcounty.gov/health/H1N1.) 
 

Sino ang dapat tumawag o makipagkita sa isang tagapamahala ng kalusugan? 
• Mga bata at mga matatandang may sakit at nanganganib na magkaroon pa ng higit na malalang 

karamdaman (tignan sa ibaba) 
• Mga bata at mga matandang mayroong higit na malalaang sintomas ng trangkaso ay kailangang tumawag 

sa kanilang tagapamahala ng kalusugan o pumunta sa pagamutan na nagbibigay ng maagap na lunas o sa 
departamentong pang-emerhensiya kung hindi nila matawagan ang kanilang tagapamahala ng  kalusugan. 

• Makipag-ugnayan sa isang tagapamahala ng kalusugan para sa lahat ng batang may sakit na wala pang 
isang taong gulang 

 

Hanggat maaari, tawagan ang iyong tagapamahala ng kalusugan upang humingi ng payo bago gumawa ng 
pagbisita. Maaari lamang na huwag pumunta sa isang departamentong pang-emerhensiya maliban kung mayroon 
kang matinding sintomas o paulit-ulit na kondisyon na maaaring maglagay sa iyo sa higit na mapanganib na 
komplikasyong ng trangkaso. 
 

Sa palagay ko ay maroon akong trangkaso. Ano ang dapat kong gawin? 
• Kapag mayroon  kang trangkaso, maaari kang magkasakit ng isang linggo o higit pa. Manatili ka lang sa 

bahay upang makapagpagaling kang maayos at upang maiwasan ang pagkahawa ng iba. Uminom ng 
maraming tubig at magpahinga hanggat maaari. Iwasan ang biyahe. Huwag pumasok sa trabaho o paaralan 
hanggang 24 oras makaraang mawala ang iyong lagnat na hindi na gumamit ng gamot sa pampababa ng 
lagnat (katulad ng Tylenol at ibuprofen).  

• Lumabas ka lamang kung kailangan mong magpagamot o ibang importanteng kagamitan. Kung lalabas ka 
sa bahay upang magpagamot, gumamit ka ng pantakip sa bunganga. 

• Dalasan ang paghugas ng mga kamay sa paggamit ng maaligamgam na tubig at gumamit ng sabon o 
pantanggal ng mikrobyo sa kamay (hand sanitizer). 

• Kapag umubo at bumahing, magtakip ng tisyo o gawin sa looban ng siko.  

• Hanggat maaari, iwasan ang pakikihalubilo sa ibang mga tao para maiwasang kumalat ang iyong sakit, 
lalung-lalo na sa mga taong mayroong isa sa mapanganib na paulit-ulit na kalagayan na nakalista sa 
sumunod na pahina. 

Sa tingin ko ay mayroon akong trangkaso. Maaari ba akong suriin at gamutin para sa trangkasong H1N1 o 
sa pangkaraniwang trangkaso? 
Ang pagsusuri at paggamot ay hindi kailangan o ipinapayo sa karamihan sa mga bata at mga matanda na dinapuan 
ng trangkaso. Ang gamut na laban sa mikrobyo ay hindi kasalukuyang ipinapayo maliban sa mga taong mayroong 
trangkaso na may malalang sakit o may mataas na panganib na magkaroon ng komplikasyon (tignan sa susunod na 
pahina)  

Sino ang may mataas ang panganib na magkaroon ng malalang sakit sa trangkaso?  
Ang mga sumusunod na mga tao na nanganganib na magkasakit ng trankaso ay kailangang tumawag ng isang 
tagapamahala ng kalusugan:  

• Mga batang wala pa sa 5 taong gulang. Mga sanggol at mga batang wala pang 2 taong gulang ang may 
pinakamataas na panganib na magkaroon ng malalang problema sa kalusugan mula sa karaniwang 
trangkaso.  

• Mga matatandang 65 taong gulang o higit pa 
• Mga buntis 
• Mga taong may mga sumusunod na medikong kalagayan: 

o hindi gumaling-galing na sakit sa baga (kasama dito ang hika), puso (maliban sa haypertesiyon), bato, 
atay, dugo (kasama ang “sickle cell” na sakit), utak o sa nerbiyos, kalamnan (lalo na sa nagdudulot ng 
kahirapan sa paglunok), o metabolismo (kasama ang diabetes mellitus); 

o ang huminang sistemang panlaban sa sakit, kasama ang mga bagay na dulot ng medikasyon o ng HIV; 
o 

o taong 19 taong gulang o mas bata na gumagamit ng pang-mahabaang terapiya sa aspirin 

 

Kailan ako dapat makipagkita kaagad sa isang manggagamot? 
Kung ikaw ay nagkasakit at naranasan mo ang alin man sa mga sumusunod na pahiwatig, pumunta sa pang-
emerhensiyang departamento o lugar na nagbibigay ng maagap na lunas. Kapag ang mga sintomas ay hindi malala, 
subukang unahing tawagan ang iyong tagapamahala ng kalusugan. 
 

Sa mga bata, ang mga pahiwatig na may emerhesiya ay kinabibilangan ng mga ito: 
• Higit na mabilis ang paghinga sa normal o problema sa paghinga o masakit ang paghinga 
• Nagiging kulay asul o kulay abo ang balat (tumawag sa 911 kaagad) 
• Ayaw magising o walang reaksiyon 
• Nagiging bugnutin na ang bata at ayaw mahawakan 
• Ang animong sintomas ng trangkaso ay gumagaling subalit bumabalik na may kasamang lagnat at higit na 

malalang ubo (kung hindi malubha, subukang tumawag muna sa iyong tagapamahala ng kalusugan bago 
pumunta sa departamentong pang-emerhensiya). 

• Kapag ang bata ay hindi umiinom ng sapat na tubig o kapag mayroong matindi o patuloy na pagsuka, 
subukang tawagan ang iyong tagapamahala sa kalusugan. Kung hindi mo matawagan at hind gumagaling 
ang bata, pumunta sa lugar na nagbibigay ng maagap na lunas o sa departamentong pang-emerhensiya. 

 

Sa mga taong may sapat na gulang, ang mga pahiwatig na may emerhesiya ay kinabibilangan ng mga ito: 
• Higit na mabilis ang paghinga kaysa sa normal, kahirapan ng paghinga o masakit na paghinga 
• Masakit o bigat sa dibdib o tiyan 
• Biglang sakit ng ulo o pagkahilo kapag nagpapahinga o kung tumatayo  
• Pagkalito 
• Animong sitomas ng trangkaso ay nawawala ngunit ito ay bumabalik na may kasamang lagnat at higit na 

matinding ubo (kung hindi pa ito malala, subukang tawagan ang iyong tagapamahala ng kalusugan bago 
pumunta sa lugar na makakapagbigay ng maagap na lunas o sa departamentong pang-emerhensiya) 

• Kapag ang taong may sapat na gulang ay hindi makainom ng sapat na tubig o mayroong matindi o patuloy 
na pagsusuka, subukang tawagan ang iyong tagapamahala ng kalusugan. Kung hindi mo matawagan ito, 
pumunta sa lugar na makakapagbigay ng maagap na lunas o sa departamentong pang-emerhensiya.  

 

Karagdagan Impormasyon 
• Public Health – Seattle & King County’s H1N1 influenza pahina sa web:  

www.kingcounty.gov/health/H1N1 
• Public Health - Seattle & King County Hotline: 877-903-KING (5464)  

TTY Relay: 711. Makukuha ito sa Ingles at Español 
• Centers for Disease Control and Prevention (CDC) H1N1 impormasyon sa trangkaso: 

http://www.cdc.gov/h1n1flu/ 
 


